
«Հայաստանի Հանրապետության կառավարության 2020 թվականի նոյեմբերի 27-ի N 1891-Լ, Հայաստանի Հանրապետության կառավարության 2020 թվականի դեկտեմբերի 17-ի N 2070-Լ և Հայաստանի Հանրապետության կառավարության 2021 թվականի փետրվարի 18-ի N 218-Լ որոշումներում փոփոխություններ կատարելու մասին» ՀՀ կառավարության որոշման նախագծի ընդունման վերաբերյալ 

1. Իրավական ակտի ընդունման անհրաժեշտությունը 
	Ներկայացվող նախագծի ընդունման նպատակը Հայաստանի Հանրապետության կառավարության 2020 թվականի նոյեմբերի 27-ի N 1891-Լ, 2020 թվականի դեկտեմբերի 17-ի N 2070-Լ և 2021 թվականի փետրվարի 18-ի N 218-Լ որոշումներով սահմանված միջոցառումներից (դրամական աջակցության չափերը, համապատասխանաբար, 250 000 դրամ, 300 000 դրամ, 4x68000 դրամ) օգտվելու իրավունք ունեցող քաղաքացիներին դրամական օգնության տրամադրման ժամկետների երկարաձգումն է:

1.1. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության 2021 թվականի սեպտեմբերի 2-ի N 1423-Լ որոշմամբ փոփոխություն է կատարվել ՀՀ կառավարության 2020 թվականի նոյեմբերի 27-ի N 1891-Լ և ՀՀ կառավարության 2020 թվականի դեկտեմբերի 17-ի N 2070-Լ որոշումներում, ըստ որի Արցախի Հանրապետության տարածքային կառավարման նախարարության կողմից նշված որոշումներով սահմանված միջոցառումների (250000, 300000 դրամ) շահառուների ցուցակների ներկայացման ժամկետ է սահմանվել 2021 թ. սեպտեմբերի 15-ը (նախկինում սահմանված մայիսի 1-ի փոխարեն): 
Հայաստանի Հանրապետության կառավարության 2021 թվականի փետրվարի 18-ի N 218-Լ որոշմամբ հաստատված՝ Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնության (4x68000 դրամ) միջոցառման շահառու են հանդիսանում նաև Հայաստանի Հանրապետության կառավարության 2020 թվականի նոյեմբերի 21-ի N 1820-Լ կամ Հայաստանի Հանրապետության կառավարության 2020 թվականի դեկտեմբերի 10-ի N 2021-Լ որոշումներով հաստատված միջոցառումների այն շահառուները, որոնք հանդիսացել են մինչև 2020 թվականի սեպտեմբերի 27-ը առնվազն վերջին 3 ամիսը փաստացի բնակված քաղաքացիներ, որոնց տվյալները գործող կարգերի համաձայն՝ Արցախի Հանրապետության տարածքային կառավարման նախարարությունից ներկայացվում են մինչև 2021 թվականի սեպտեմբերի 15-ը և դրանից հետո տվյալներ ներկայացվել չեն կարող։ Նշված ժամկետի հետ են փոխկապակցված նաև աջակցության վճարմանն առնչվող որոշակի ժամկետներ։
[bookmark: _GoBack]Արցախի Հանրապետության տարածքային կառավարման նախարարությունից շահառուների ցուցակները սահմանված կարգով ստանալուց հետո առաջացել է լրացուցիչ ֆինանսական միջոցներ հատկացնելու անհրաժեշտություն։ Խնդրի կարգավորման նպատակով ՀՀ կառավարության 11.11.2021թ. N 1859-Ն որոշմամբ ՀՀ կառավարության պահուստային ֆոնդից արդեն իսկ տրամադրվել են համապատասխան դրամական միջոցներ:  Քանի որ Արցախի Հանրապետության տարածքային կառավարման նախարարությունից նոր տվյալներ ստացվելու ժամկետը լրացել է, արդեն տրամադրված տվյալների հիման վրա հատկացված գումարները բավարար են խնդրո առարկա միջոցառումների շրջանակում դրամական աջակցություն տրամադրելու համար։
Ըստ այդմ, անհրաժեշտ է երկարաձգել նաև խնդրո առարկա որոշումներով սահմանված աջակցությունների վճարման ժամկետները։

1.2. Առկա խնդրի առաջարկվող լուծումը 
Առաջարկվում է ընդունել «Հայաստանի Հանրապետության կառավարության 2020 թվականի նոյեմբերի 27-ի N 1891-Լ, Հայաստանի Հանրապետության կառավարության 2020 թվականի դեկտեմբերի 17-ի N 2070-Լ և 2021 թվականի փետրվարի 18-ի N 218-Լ որոշումներում փոփոխություններ կատարելու մասին» ՀՀ կառավարության որոշման նախագիծը։
2. Կարգավորման առարկան 
Ներկայացված նախագծով առաջարկվում է խնդրո առարկա միջոցառումների շահառուներին հասանելիք աջակցության վճարման ժամկետները երկարաձգել մինչև 2022թ. հունվարի 31-ը (2021թ. նոյեմբերի 1-ի փոխարեն), իսկ չվճարված գումարները ՀՀ 2021 թվականի պետական բյուջե վերադարձնելու ժամկետները՝ մինչև 2022թ. փետրվարի 10-ը (2021թ. նոյեմբերի 15-ի փոխարեն): Ընդ որում, դրամական աջակցության գումարները վճարող կազմակերպություններին կարող են ուղարկվել մինչև 2021թ. դեկտեմբերի 29-ը։ 

3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում կհստակեցվեն Հայաստանի Հանրապետության կառավարության 2020 թվականի նոյեմբերի 27-ի N 1891-Լ, 2020 թվականի դեկտեմբերի 17-ի N 2070-Լ և 2021 թվականի փետրվարի 18-ի N 218-Լ որոշումներով հաստատված՝ Արցախի Հանրապետությունում հաշվառված կամ փաստացի բնակված քաղաքացիներին աջակցության վճարման ժամկետները:

4. Կապը ռազմավարական փաստաթղթերի հետ
«Հայաստանի Հանրապետության կառավարության 2020 թվականի նոյեմբերի 27-ի N 1891-Լ, Հայաստանի Հանրապետության կառավարության 2020 թվականի դեկտեմբերի 17-ի N 2070-Լ և Հայաստանի Հանրապետության կառավարության 2021 թվականի փետրվարի 18-ի N 218-Լ որոշումներում փոփոխություններ կատարելու մասին» ՀՀ կառավարության որոշման նախագիծը չի բխում համապատասխան ռազմավարական փաստաթղթերից։

5. Տեղեկանք
«Հայաստանի Հանրապետության կառավարության 2020 թվականի նոյեմբերի 27-ի N 1891-Լ, 2020 թվականի դեկտեմբերի 17-ի N 2070-Լ և 2021 թվականի փետրվարի 18-ի N 218-Լ որոշումներում փոփոխություններ կատարելու մասին» ՀՀ կառավարության որոշման  նախագծի ընդունման կապակցությամբ Հայաստանի Հանրապետության պետական բյուջեի եկամուտները և ծախսերը չեն ավելանա: 
